
PandavAhkrita Katyayani StutiH

పాణ్డవాఃకృతా  కాత్యాయనీస్తుతిః

పాణ్డవా  ఊచుః ।
కాత్యాయని త్రిదశవన్దితపాదపద్మే 

విశ్వోద్భవస్థితిలయైకనిదానరూపే   ।
దేవి ప్రచణ్డదలిని   త్రిపురారిపత్ని

దుర్గే ప్రసీద  జగతాం పరమార్తిహన్త్రి ॥ ౧॥
త్వం దుష్టదైత్యవినిపాతకరీ   సదైవ

దుష్టప్రమోహనకరీ   కిల దుఃఖహన్త్రీ ।
త్వాంయో భజేదిహ జగన్మయి తం కదాపి

నో బాధతే భవసు దుఃఖమచిన్త్యరూపే ॥౨॥
త్వామేవ విశ్వజననీం ప్రణిపత్య  విశ్వం

బ్రహ్మా  సృజత్యవతి విష్ణురహోత్తి  శమ్భుః ।
కాలే చ తాన్సృజసి పాసి విహంసి మాత

స్త్వల్లీలయైవ   నహి తేఽస్తి జనైర్వినాశః  ॥ ౩॥
త్వం యైః  స్మృతా సమరమూర్ధని  దుఃఖహన్త్రి

తేషాం తనూన్నహి విశన్తి విపక్షబాణాః ।
తేషాం శరాస్తు పరగాత్రనిమగ్నపుఙ్ఖాః 

ప్రాణాన్గ్రసన్తి    దనుజేన్ద్రనిపాతకత్రి  ॥ ౪॥
యస్త్వన్మనుం జపతి ఘోరరణే సుదుర్గే

పశ్యన్తి  కాలసదృశం కిల తం విపక్షాః ।
త్వం యస్య వై జయకరీ ఖలు తస్య వక్త్రాద్

బ్రహ్మాక్షరాత్మకమనుస్తవ  నిఃసరేచ్చ ॥ ౫॥
త్వామాశ్రయన్తి  పరమేశ్వరి యే భయేషు

తేషాం భయం నహి భవేదిహ వా పరత్ర ।
తేభ్యో భయాదిహ సుదూరత ఏవ దుష్టా -

పాణ్డవాఃకృతా  కాత్యాయనీస్తుతిః

స్త్రస్తాః  పలాయనపరాశ్చ దిశో ద్రవన్తి   ॥౬॥
పూర్వే సురాసురరణే సురనాయకస్త్వాం

సమ్ప్రార్థయన్నసురవృన్దముపాజఘాన   ।
రామోఽపి రాక్షసకులం నిజఘాన తద్వ-
త్త్వత్సేవనాదృత ఇహాస్తి జయో న చైవ  ॥ ౭॥

తత్త్వాం భజామి జయదాం జగదేకవన్ద్యాం
విశ్వాశ్రయాం  హరివిరఞ్చిసుసేవ్యపాదామ్ ।

త్వం నో విధేహి విజయం త్వదనుగ్రహేణ
శత్రూన్నిపాత్య  సమరే విజయం లభామః ॥౮॥

ఇతి పాణ్డవాఃకృతా  కాత్యాయనీస్తుతిః సమాప్తా ।

